
KASB KOMPETENSIYASIDA RAQAMLI TA’LIM 
TRANSFORMATSIYASI 

 
Raximov M. 

Toshkent menejment va iqtisodiyot instituti 
Biznes boshqaruvi va moliya kafedrasi katta o‘qituvchisi 

 
Annotatsiya.  Raqamli ta’lim tizimining eng faol ishtirokchisi bu - ta’lim beruvchi va ta’lim 

oluvchi, bo‘lajak mutaxassislardir. Shu boisdan ham ularda kasbiy kompetensiyaning 
rivojlanganlik darajasi yuqori darajada bo‘lishi o‘ta muhim masala sanaladi. Mazkur maqolada 
ayni shu masala yuzasidan to‘plangan nazariy ma’lumotlarga asoslanib, aynan talabalarining 
kasbiy kompetensiyaga ega bo‘lish zaruriyati va kasbiy faoliyatlari mobaynidagi ahamiyati, 
faoliyat yuritishdagi muhim jihatlar mazmun-mohiyati yuzasidan fikrlar aks etadi.  

Kalit so’zlar: ta’lim, raqamli ta’lim tizimi, pedagogik mahorat, ta’lim mazmuni. 
 
Abstract. The most active participants in the digital education system are educators and 

learners, future specialists. Therefore, it is extremely important for them to have a high level of 
professional competence. Based on the theoretical information collected on this issue, this article 
reflects opinions on the need for students to have professional competence and its importance 
during their professional activities, the content and essence of important aspects in their activities.  

Keywords: education, digital education system, pedagogical skills, educational content. 
 
Аннотация. Наиболее активными участниками системы цифрового образования 

являются педагоги и обучающиеся, будущие специалисты. Поэтому для них крайне важно 
иметь высокий уровень профессиональной компетентности. В статье на основе 
теоретических сведений, собранных по данной проблеме, отражены мнения о 
необходимости наличия у студентов профессиональной компетентности и ее значении 
в процессе их профессиональной деятельности, а также содержание и сущность важных 
аспектов их деятельности. 

Ключевые слова: образование, цифровая система образования, педагогическое 
мастерство, образовательный контент. 

 
So‘nggi yillarda respublika 

iqtisodiyot tarmoqlari ijtimoiy 
sohani innovatsion rivojlantirish, ilm-
fan va ilmiy faoliyatni, xalq ta’limi 
sohasini har tomonlama qo‘llab-
quvvatlash va natijadorligini oshirish 
bo‘yicha aniq maqsadga yo‘naltirilgan 
chora-tadbirlar amalga oshirildi. 
Demokratik islohotlarni amalga 
oshirish, jumladan, maktablarida 
o‘quvchilarning ijodiy faoliyatini 
rivojlantirish va boshqarish, inson 
huquq va erkinliklari hamda qonun 
ustuvorligini ta’minlash borasida keng 

ko‘lamli ishlar olib  borilmoqda. 
Shunday bo‘lsada, mamlakat 
taraqqiyotining zamonaviy bosqichida 
amalga oshirilayotgan keng ko‘lamli 
islohotlar ilm-fan va innovatsiya 
sohasida davlat boshqaruvi 
mexanizmlarini takomillashtirish, ilmiy 
faoliyatga oid davlat dasturlarini 
rivojlantirishda shaffoflikni oshirish 
hamda iqtisodiyot tarmoqlari va 
hududlarda ilm-fan yutuqlari va 
innovatsion texnologiyalarni joriy etish 
ishlarini jadallashtirish lozimligini 
ko‘rsatmoqda [1 ]. 

 O‘zbekiston mustaqillikka 
erishganidan so‘ng  2000-yillarning 
boshlaridan boshlab, axborot-
kommunikatsiya texnologiyalari 
(AKT)ni rivojlantirish va 
raqamlashtirishga ustuvor ahamiyat 
bera boshladi.  Shu fikrni isboti sifatida 
“2013-2020-yillarda O‘zbekiston 
Respublikasi Milliy axborot-
kommunikatsiya tizimini rivojlantirish 
kompleks dasturi”, “2017-2021-
yillarda O‘zbekiston Respublikasini 
rivojlantirishning beshta ustuvor 
yo‘nalishi bo‘yicha Harakatlar 
strategiyasi” hamda “Raqamli 
O‘zbekiston – 2030” va “2022-2026-
yillarga mo‘ljallangan Yangi 
O‘zbekistonning Taraqqiyot 
strategiyasi”da milliy iqtisodiyot, 
sanoat va umuman jamiyatda raqamli 
transformatsiyani amalga oshirishga 
qaratilgan bir qator  davlat 
boshqaruvini takomillashtirish 
maqsadida chora-tadbirlar ishlab 
chiqildi va hayotga tatbiq etildi.  

Haqiqatan ham, raqamli 
transformatsiya jamiyatni yanada 
modernizatsiya qilish va milliy 
iqtisodiyotning raqobatbardoshligini 
oshirish salohiyatiga ega. Shu nuqtayi 
nazardan, amalga oshirilayotgan 
islohotlar, shuningdek, Yangi 
O‘zbekistonning kelgusi besh yilga 
mo‘ljallangan Taraqqiyot strategiyasi 
doirasida barcha asosiy sohalarni 
raqamlashtirish hamda mamlakatda 
haqiqiy axborot jamiyatini barpo 
etishga alohida e’tibor qaratilmoqda. 
Mamlakat  Prezidenti Shavkat 
Mirziyoyevning 2020 - yil 5 - 
oktyabrdagi farmoniga asosan 
“Raqamli O‘zbekiston – 2030” 

strategiyasi, shuningdek, 2020-2022- 
yillarda uni amalga oshirish bo‘yicha 
“yo‘l xaritasi” tasdiqlangan edi.  Aynan 
bu strategiya ikki dasturni:  

birinchidan, hududlarni 
raqamlashtirish va tarmoqlarni 
raqamlashtirishni nazarda tutib, 
raqamli infratuzilma, elektron 
hukumat, raqamli texnologiyalar milliy 
bozori, axborot texnologiyalari 
sohasida ta’lim va malaka oshirishni 
rivojlantirish kabi ustuvor 
yo‘nalishlarni o‘z ichiga olishi bilan 
muhimdir; 

ikkinchidan, barchamizga 
ma’lumki, “Raqamli O‘zbekiston – 
2030” strategiyasining muvaffaqiyatli 
amalga oshirishidagi eng muhim 
shartlaridan biri ham,  sohaning 
moliyaviy ta’minoti va aholining 
raqamli savodxonligini oshirishni yangi 
bosqichga ko‘tarishdir. 

Shuningdek, ushbu hujjatga 
muvofiq, O‘zbekiston Respublikasi 
Axborot texnologiyalari va 
kommunikatsiyalarini rivojlantirish 
vazirligi boshqa tegishli davlat 
organlari bilan birgalikda 2022- yil dan 
boshlab,  maktabgacha  va maktab 
ta’limi, sog‘liqni saqlash va boshqa yo 
‘nalishlar doirasida tizimli ravishda  
raqamlashtirishni yakunlash 
choralarini amalga oshirib kelmoqda. 
Xususan, mamlakatimiz elektron 
hukumatining asosiy tizimi – Yagona 
interaktiv davlat xizmatlari portali 
(my.gov.uz) ishga tushirilgach, ushbu 
sohada, shuningdek, davlat 
boshqaruvida yangi texnologiyalarni 
joriy etish va raqamlashtirishda 
salmoqli yutuqlarga erishildi.  Misol 
tariqasida, bugungi kunda respublika 



Management And Economics Scientific Research Journal  
https://tmijournals.ndc-agency.uz  

 

  

18-aprel, 2025 108 

 

 

maktablarida o‘quvchilarning ijodiy 
faoliyatini rivojlantirish va boshqarish 
ilmiy-pedagogik muammo sifatida 
qaralmoqda. Prezidentimiz 
Sh.Mirziyoyev ta’kidlab o‘tganlaridek, 
“...adolatli ijtimoiy siyosat yuritish, 
inson kapitalini rivojlantirishning eng 
muhim omili hisoblangan sifatli ta’lim-
tarbiya masalasi bundan buyon ham 
doimiy e’tiborimiz markazida bo‘ladi. 

Yurtimizda Uchinchi Renessans 
poydevorini barpo etish uchun bizga 
zamonaviy ilm va yana bir bor ilm, 
tarbiya va yana bir bor tarbiya kerak. 
Bugungi va ertangi kunimizni, yosh 
avlodlarimiz taqdirini hal qiladigan 
yuksak malakali muallim va 
murabbiylar, professor-o‘qituvchilar, 
haqiqiy ziyolilar kerak…” [1]. 

2020 - yil 23 - sentyabrda qabul 
qilingan  “Ta’lim to‘g‘risida”gi Qonun, 
O‘zbekiston Respublikasi 
Prezidentining 2018 - yil 5 - 
sentyabrdagi “Xalq ta’limi tizimiga 
boshqaruvning yangi tamoyillarini 
joriy etish chora-tadbirlari 
to‘g‘risida”gi PQ-3931-son Qarori, 
2018 - yil 5 - sentyabrdagi “Xalq 
ta’limini boshqarish tizimini 
takomillashtirish bo‘yicha qo‘shimcha 
chora-tadbirlar to‘g‘risida”gi PF-5538-
son Farmoni, 2019- yil 29 - apreldagi 
PF-5712-son Farmoni bilan 
tasdiqlangan “Xalq ta’limi tizimini 
2030- yilgacha rivojlantirish 
Konsepsiyasi”, 2020 -yil 6- noyabrdagi 
“O‘zbekistonning yangi taraqqiyot 
davrida ta’lim-tarbiya va ilm-fan 
sohalarini rivojlantirish chora-
tadbirlari to‘g‘risida”gi PF-6108-son 
Farmoni,  shuningdek, qarori  va boshqa 
me’yoriy-huquqiy hujjatlarda 

keltirilgan muhim vazifalardan kelib 
chiqib, maktablarda o‘quvchilarning 
ijodiy faoliyatini rivojlantirish va 
boshqarish ularni kasbiy 
rivojlantirishda innovatsion boshqaruv 
faoliyatining tashkiliy-metodologik 
asoslarini tadqiq qilish da ham raqamli 
faoliyatning dolzarbligini belgilab 
beradi. Mazkur yuqoridagi normativ 
hujjatlarda belgilangan vazifalar 
ijrosini ta’minlashda  yoshlarning ijodiy 
faoliyatini rivojlantirish va boshqarish 
uchun  muayyan darajada xizmat qiladi. 

Kishilik jamiyatida inson faoliyati 
– uning rivojlanishi uchun  eng zarur 
texnika vositalari sharoit bo‘lib, shaxs 
hayotiy tajribaga ega bo‘ladi, atrof-
olamni idrok etadi, bilimlarni 
o‘zlashtiradi, bilim, malaka va 
ko‘nikmalarni hosil qiladi. Hozirgi 
davrda zamonaviy texnika va 
texnologiyalarning hayotga kirib 
kelishi inson faoliyatida, ijtimoiy 
ongida katta o‘zgarishlar bo‘lishini 
ko‘rsatmoqda. [2] Zero, odam va olam 
to‘g‘risidagi tasavvurlar o‘zgardi, inson 
tafakkuri va olamni tushunishning 
yangi usullari shakllandi, ma’naviy-
amaliy o‘zlashtirishning yangi 
vositalari va metodologiyasiga o‘tish 
sodir bo‘lmoqda. 

Ta’lim muassasalarida 
o‘quvchilarning ijodiy faoliyatini 
rivojlantirish va boshqarish uning 
samarali ta’lim faoliyatini belgilab 
beruvchi asosiy omil sanaladi. 
O‘quvchining nazariy-ilmiy 
tasavvurlari evristik ta’limning 
pedagogik asosini tashkil qiladi.[3]  

Maktab o‘quvchilaridagi bilish 
jarayoni ijodkorlik natijasida yuz 
beradi. Izlanishlar amaliyotni 

jarayonida ijodkorlik faoliyati 
namoyon bo‘lishi uchun aniq maqsadga 
yo‘naltirilgan, rejalashtirilgan, 
me’yorlarga ega bo‘lgan, o‘z-o‘zini 
anglash faoliyatiga zarurat seziladi. 
Bunday amaliyot o‘quvchilarida atrof-
olam obyektlari va ular haqidagi 
bilimlarni o‘zlashtirish; ta’lim 
samaradorligini vujudga keltirish, 
faoliyatning avvalgi turlariga 
tayanishni taqozo etadi. Shaxsga 
yo‘naltirilgan ta’lim jarayonida uning 
aqliy-intellektual, ijodiy xususiyatlari 
namoyon bo‘ladi. Bu borada, ayniqsa, 
uzliksiz ta’limning akademik bilimlarni 
o‘zlashtirishga yo‘naltirilgan 
bosqichida ijodiy faoliyatini 
rivojlantirish imkoniyatlari kengroq 
hisoblanadi.[4] 

Shu munosabat bilan raqamli 
iqtisodiyotni  barcha yo‘nalishlar 

doirasida asosiy «drayver» sohaga 
aylantirib, 2026 yil oxiriga qadar uning 
hajmini kamida 2,5 baravar oshirish, 
bunda dasturiy mahsulotlar 
industriyasi hajmini 5 baravar, 
ularning eksportini esa 10 baravar 
oshirib, 500 million AQSh dollariga 
yetkazish, shuningdek, iqtisodiyotning 
real sektorida hamda moliya va bank 
sohalarida ishlab chiqarish va 
operatsion jarayonlarni 
raqamlashtirish darajasini 70 foizgacha 
oshirish belgilangan. Bundan tashqari, 
shaharlarni raqamlashtirish, qurilish 
va loyihalashtirish ishlari sifatini 
oshirish va «Aqlli shahar» konsepsiyasi 
doirasida rivojlantirishga ustuvor 
ahamiyat berilishi ham kun tartibidagi 
muhim masala ekanligini isbotladi.

